
LIAFUAN MINISTRU PLANU NO FINASAS IHA SERIMONIA LANSAMENTU
RELATORIU TEMATIKU SENSUS POPULASAUN NO UMA-KAIN TIMOR-LESTE 2015

Eselensias Sefnores Ministrus,

Membrus sira Korpu Diplomatiku,
Reprezentantes husi Ajénsia Doador sira,
Jornalistas,

Konvidadus Espesiais,

Sefnoras no Sefiores sira hotu.

Ho laran haksolok no onra mak ha’u iha ne’e ho ita bo’ot sira, hodi lansa Relatériu
Tematiku konaba Edukasaun bazeia ba dadus husi Sensus Populasaun no Uma-Kain
Timor-Leste tinan 2015.

Akontesimentu ida ne’e hanesan foin dahuluk ne’ebé relatoriu tematiku ida f6 sai ba
publiku bazeia ba Sensus no tabelas prioridades sira. Ida ne’e pasu signifikativu ida
tan iha prosesu Sensus 2015 nian, no ha’u hakarak tebes agradese funsionariu
idakidak iha Diresaun-Jeral Estatistika nian, ita nian parseiru dezenvolvimentu,
UNFPA ba apoiu tékniku no finanseiru ne’ebé sira f6 ba Sensus. Ha'u més hakarak
agradese UNICEF sira nian apoiu ba Relatoriu Tematiku ida ne’e.

Husi Relatoriu Tematiku ida ne’e, Governu hamutuk ho parseirus dezenvolvimentu
iha ona baze konkreta ida atu oinsa bele avansa ba oin iha area edukasaun, liuliu ba
labarik no ema foin-sa’e sira. Ho dadus ne’ebé iha, ita bele halo ona estimativa
konaba salas de aula hira mak ita presija no eskola hira mak tenke harii iha fatin ida
ne’ebé, no maés populasaun foin sa’e husi ne’ebé mak presija liu ita nia atensaun.

Ho informasaun ne’e, ita mds bele halo planu di’ak ba tempu oin mai, tamba
relatériu ne’e inklui mos projesoens ba futuru edukasaun nian; ita bele hatene ona
konaba saida mak seitér edukasaun presija iha tempu oin mai. Nune’e, iha seitor
edukasaun, ita mos bele halo sasan di’ak liu tan, hodi enfrenta dezafius iha tempu
oin mai.

Evidensias hirak ne’e importante tebes, tamba ita nia populasaun foin sa’e barak liu
wainhira ita kompara hé nasaun sira iha Asia no nasaun sira iha mundu tomak.
Maski inan-feton sira agora oan ladun barak hanesan uluk ona, estrutura otas
populasaun nian hatudu katak ema otas foin-sa’e ne’ebé aban bainrua sei tama iha
merkadu serbisu nia nameru sei bo’ot tebes.

Bainhira ita halo kontas, entre Timoroan na’in 5, na’in 2 nia otas seidauk to’o 15.

Hanesan temi ona, haree husi estrutura otas populasaun nian, ema foin sa’e sira
ne’ebé tinan to’o ona atu buka serbisu, sei barak liu iha tinan 10 oin mai duke tinan
10 liu ba. Tuir dadus iha Relatériu Tematiku ne’e, ita hatene katak 53,4% foin-sa’e
sira ho otas 15-24 mak remata ona sira nia edukasaun, maibe dezempregadu hela.
Sira mos la preparadu didi’ak atu serbisu.

[ta hotu-hotu - Governu, parseirus dezenvolvimentu sira no mos seitér privadu -
sei serbisu maka’as tan, liuliu atu enfrenta tinan sanulu oin mai, atu nune’e bele
responde ba labarik no foin-sa’e sira hodi sira bele atinje sira nia potensialidade
ne’ebé as, iha eskola no moés iha universidade. Nune’e, sira sei bele hetan serbisu
ne’ebé di’ak liu bainhira to’o ona tempu atu sira haht buka serbisu.

Evidensia sira iha Relatériu Tematiku ida ne’e hatudu katak atu ita konsegue atinje
nivel dezenvolvimentu ida ne’ebé justu no sustentavel, ita hotu tenke serbisu
maka’as liu tan. Relatériu ida ne’e bele serve nu’udar baze ba ita nia prosesu
dezenvolvimentu tamba bazeia ba dadus konkretus.

Husu boot atu ita bo’ot sira le no estuda Relatoriu ne’e; mai ba ita serbisu makas liu
tan; mai ita komesa identifika programa sira ne’ebé bele responde aspirasaun
labarik no foin sa’e sira nian. Husu atu informasaun ne’ebé iha Relatériu ida ne’e
bele uza ho matenek no ho kuidadu.

Obrigadu wa’in ba atensaun.

Rui A. Gomes
Ministru

